
EUMIG-BiH Međunarodna ljetna škola 2026
Balkan Crossroads: Navigating EU Migration Standards 
15–19 June 2026
Sarajevo School of Science and Technology (SSST)
Sarajevo, Bosnia and Herzegovina

Pridružite se EUMIG-BiH međunarodnoj ljetnoj školi u Sarajevu i istražite upravljanje migracijama u EU, aktuelne političke debate i praktične vještine kroz predavanja, radionice i studijske posjete.
O ljetnoj školi
EUMIG-BiH međunarodna ljetna škola, posvećena upravljanju migracijama i usklađivanju sa standardima Evropske unije, predstavlja petodnevni intenzivni program uživo koji se bavi savremenim izazovima upravljanja migracijama. Okupljajući studente, istraživače i praktičare, ljetna škola pruža jedinstvenu priliku za uključivanje u ključne političke debate, regionalne dinamike i razvoj okvira EU, uključujući i najnovije promjene poput Novog pakta o migracijama i azilu.
Program kombinuje akademska predavanja, interaktivne radionice, gostujuća predavanja i studijske posjete relevantnim institucijama u Bosni i Hercegovini.
O projektu EUMIG-BiH
Projekt EUMIG-BiH (Migracije, integracija i upravljanje u Bosni i Hercegovini – standardi EU i lokalni izazovi) predstavlja Erasmus+ Jean Monnet modul koji povezuje akademska istraživanja i profesionalnu ekspertizu u oblasti migracijskih studija EU. Projekat se realizuje na Sarajevo School of Science and Technology (SSST), a fokusiran je na savremene migracijske trendove i usklađivanje lokalnog upravljanja migracijama sa politikama i vrijednostima Evropske unije.
Kroz ovu interdisciplinarnu inicijativu želimo podstaći akademsku i javnu debatu o migracijskim politikama u kontekstu evropskih integracija, te učesnicima pružiti praktične vještine i dublje razumijevanje upravljanja migracijama i politika EU.
Ciljevi i fokus programa
Ljetna škola ima za cilj:
· pružiti učesnicima detaljno razumijevanje migracijskih obrazaca,
· kritički analizirati pravne i političke okvire,
· analizirati uticaj procesa evropskih integracija na upravljanje migracijama,
· unaprijediti praktične vještine kroz interaktivno i simulacijsko učenje.
Poseban naglasak stavljen je na interdisciplinarni pristup, kritičko razmišljanje i primijenjeno znanje.
Iskustvo učenja
Učesnici će imati priliku za:
· predavanja stručnjaka iz oblasti migracija i EU politika,
· interaktivne diskusije i grupni rad,
· studijske posjete institucijama koje se bave pitanjima migracija,
· upoznavanje sa inovativnim istraživačkim metodama,
· dinamično međunarodno okruženje za učenje.
Struktura programa
Program se sastoji od svakodnevnih predavanja i radionica u učionici, kombinovanih sa institucionalnim posjetama i socio-kulturnim aktivnostima. Aktivno učešće tokom cijelog programa je obavezno.
Na kraju ljetne škole učesnici će pripremiti kratki refleksivni rad.
Ciljna grupa
Pozivamo na prijavu:
· studente dodiplomskih i postdiplomskih studija iz oblasti društvenih nauka, političkih nauka, međunarodnih odnosa, prava, ekonomije, migracijskih studija i srodnih disciplina,
· mlade profesionalce i osobe na početku karijere (npr. mediji, nevladine organizacije, socijalni radnici, javna uprava),
· međunarodne i lokalne učesnike zainteresovane za migracije, evropske integracije i jugoistočnu Evropu.
Certifikat
Učesnici koji uspješno završe program dobit će certifikat o učešću.
Uslovi za dobijanje certifikata uključuju:
· prisustvo predavanjima i studijskim posjetama,
· aktivno učešće,
· predaju refleksivnog rada.
Lokacija
Ljetna škola će biti održana na:
Sarajevo School of Science and Technology (SSST), Sarajevo, Bosna i Hercegovina.
Dodatne aktivnosti uključivat će posjete relevantnim institucijama i socio-kulturnim lokacijama.
Proces prijave
Prijave su otvorene do 24. maja 2026. godine.
Broj mjesta je ograničen (maksimalno 20 učesnika), zbog čega se preporučuje rana prijava.
Potrebno je:
· popuniti online prijavni obrazac: Balkan Crossroads: Navigating EU Migration Standards,
· poslati CV i kratko motivaciono pismo na: eumig-bih@ssst.edu.ba
Selekcija kandidata vršit će se kontinuirano po pristizanju prijava.
Praktične informacije
· Jezik izvođenja programa: engleski
· Smještaj: Smještaj i obroci nisu uključeni i učesnici ih organizuju samostalno.
· Osiguranje: Učesnici su obavezni sami obezbijediti zdravstveno osiguranje.
· Vize: Učesnici su odgovorni za pribavljanje vize ukoliko je potrebna. Organizatori ne mogu direktno pomagati u viznim procedurama, te se kandidatima preporučuje da kontaktiraju najbližu ambasadu ili konzulat Bosne i Hercegovine radi informacija o viznim zahtjevima i procedurama prijave.

Sufinansirano od strane Evropske unije. Izneseni stavovi i mišljenja pripadaju isključivo autorima i ne odražavaju nužno stavove Evropske unije ili nadležnog tijela za dodjelu grantova. Evropska unija niti nadležno tijelo za dodjelu grantova ne mogu se smatrati odgovornim za njih.

